
Nota informativa:    Á atención dos  MEDIOS DE COMUNICACIÓN: 

 
 

MÁIS DE 150.000 ALEGACIÓNS DE REXEITAMENTO 

AOS POLÍGONOS INDUSTRIAIS  EÓLICOS NA SERRA DA GROBA 
 

O FUTURO DO PATRIMONIO NATURAL E CULTURAL, A SAÚDE E  A PAISAXE DA GROBA 

 NON SE VENDEN. DEFÉNDENSE! 

A SOCIEDADE CIVIL NON QUERE EÓLICOS NA GROBA! 

 

Este pasado luns,  día 4 de maio, rematou o prazo de alegacións aos Polígonos Industriais   Eólicos que 

se pretenden construír na Serra da Groba, nas parroquias de Viladesuso e Mougás, no concello de Oia. 

 

Alegacións a un primeiro  ANUNCIO DA CONSELLERÍA DE MEDIO AMBIENTE E CAMBIO CLIMÁTICO da 

XUNTA DE GALICIA do ACORDO do 27 de xaneiro de 2026, (DOG 04/02/2026) polo que se sometían a 

información pública as solicitudes de autorización administrativa previa, autorización administrativa de 

construción e o estudo de impacto ambiental (EIA) conxunto dos parques eólicos Margarita 18, Cote 25, 

Nao 19 e Galera 25, situados no concello de Oia, así como da súa infraestrutura de evacuación LSAT 20 

kV CS Alto das Veigas-SE UFD Gondomar situada nos concellos de Oia, Baiona e Gondomar. 

 

No DOG do 17/03/2026, un día antes do remate do prazo de alegacións, aparece publicado no un 

segundo anuncio sobre o mesmo Polígono Industrial Eólico: ACORDO do 10 de marzo de 2026, do 

Departamento Territorial de Pontevedra, polo que se modifica o Acordo do 27 de xaneiro de 2026 

polo que se someten a información pública as solicitudes de autorización administrativa previa, 

autorización administrativa de construción e o estudo de impacto ambiental (EIA) conxunto dos parques 

eólicos Margarita 18 (expediente IN408A 2024/012), Cote 25 (expediente IN408A 2024/013), Nao 19 

(expediente IN408A 2024/011), Galera 25 (expediente IN408A 2024/014), situados no concello de Oia, e 

da súa infraestrutura de evacuación LSAT 20 kV CS Alto das Veigas-SE UFD Gondomar (expediente 

IN408A 2024/026), situada nos concellos de Oia, Baiona e Gondomar, que incorpora ao trámite de 

información pública nova documentación. 

Rematados estes dous prazos de alegacións damos conta do rexeitamento masivo por parte da 

Sociedade Civil:  Asociación Ecoloxistas, Comunidades de Montes, Asociación dos Curros da Groba, 

entidades culturais e sociais en xeral e os propios concellos afectados, principalmente o  de Oia, que por 

medio de dúas palestras informativas en Mougás e Viladesuso manifestou publicamente e defendeu o 

seu posicionamento contrario á instalación deste tipo de estruturas industriais na Serra da Groba, no 

concello de Oia e máis concretamente nas parroquias de Viladesuso e Mougás. Mesmo a páxina web 

oficial do concello animaba á cidadanía a apoiar a campaña poñendo a disposición da veciñanza un 

modelo de alegación tipo: 

https://www.concellodeoia.es/o-concello-de-oia-informa-da-ampliacion-do-prazo-de-alegacions-aos-

proxectos-eolicos-e-facilita-novos-modelos-na-web-municipal/ 

“O Concello de Oia xa presentou as súas alegacións en contra destes proxectos polos seus posibles 

impactos ambientais, paisaxísticos, patrimoniais e sociais na Serra da Groba e tamén ten feito todo o 

traballo de revisión e actualización da documentación técnica relacionada con este expediente.” 

 

https://www.concellodeoia.es/o-concello-de-oia-informa-da-ampliacion-do-prazo-de-alegacions-aos-proxectos-eolicos-e-facilita-novos-modelos-na-web-municipal/
https://www.concellodeoia.es/o-concello-de-oia-informa-da-ampliacion-do-prazo-de-alegacions-aos-proxectos-eolicos-e-facilita-novos-modelos-na-web-municipal/


 

Dende a Plataforma SOS Serrra da Groba, na que se integran asociacións ecoloxistas, Comunidades de 

Montes, e asociacións culturais e sociais como o IEM, Salvemos Monteferro, Curros da Groba, Turonio, 

A Jalleira, etc... fíxose unha campaña de recollida de alegacións a través dun modelo tipo de 

elaboración propia no que se facían 42 alegacións ao citado macropolígono industrial eólico. 
 

Foron moitos os colectivos alegantes e as campañas de recollida de alegacións, dende partidos políticos, 

concellos, asociacións e a sociedade civil organizada. Recolléronse  case 2500 alegacións telemáticas e 

máis de 1500 en papel impreso que se foron entregando no distintos rexistros oficiais. 
 

Froito do estudo pormenorizado e especializado da documentación publicada foron tamén presentadas 

extensas e detalladas alegacións que, punto por punto, argumentaban e respaldaban o posicionamento 

contrario á disparatada pretensión de converter a Serra da Groba nun xigantesco Polígono Industrial 

Eólico. Houbo tamén varios escritos de alegacións específicas sobre afeccións paisaxísticas ou afeccións 

ao patrimonio cultural e arqueolóxico. 
 

Un argumento destacado en contra destes proxectos, recollido no correspondente documento de 

alegación específica, fai referencia aos anteriores polígonos eólicos na zona (Albariño I, Toroña, 

Torroña I, Torroña III, Merendón e Rosal na Serra da Groba-Argallo, ou Galiñeiro e Paraguda na Serra 

do Galiñeiro-Aloia) que, ben por desistimento das súas promotoras, ben por obter unha Declaración de 

Impacto Ambiental (DIA) Desfavorable, foron anulados e definitivamente arquivados. 
 

Sumando aínda as recollidas por outros colectivos, partidos e o propio concello de Oia e facendo unha 

operación simple de multiplicación resulta unha cifra de máis de 150.000 alegacións oficialmente 

rexistradas. 

Igual que nos casos anteriores , o rexeitamento social destes Polígonos Industriais Eólicos previstos 

para a Serra da Groba é masivo. 

Sendo os actuais argumentos similares a aqueles que botaron abaixo as pretensións anteriores, non se 

entende ben esta teima de querer seguir a estragar unhas paraxes naturais e culturais que teñen de seu 

moitos máis valores propios,  ben coidados e protexidos, que calquera outro pretendido valor 

económico ou enerxético derivado dunha inxustificada e desmedida industrialización da Serra da Groba. 

Dende a plataforma SOS GROBA queremos agradecer a todos os colectivos e persoas que asinaron as 

alegacións e participaron nas distinta actividades e manifestacións de mobilización cidadá  pola súa 

implicación na defensa do seu territorio e do seu patrimonio común. 

Lembramos ademais a necesidade de seguir coa máxima atención todo o proceso que ainda non 

rematou nin rematará ata que vexamos no DOG o desestimento ou a DIA DESFAVORABLE destes 

macroproxectos, a declaración dunha axeitada Figura de Protección do conxunto Serra da Groba-

Argallo e Serra do Galiñeiro-Aloia  así como a Anulación Definitiva da Áreas de Desenvolvemento 

Eólico (ADE,s) que lles afectan. 

 

No Val de Miñor e Baixo Miño a 6 de maio de 2026. 

 

Asdo. Bruno Centelles García. DNI 32450402R 

Voceiro da Plataforma SOS GROBA  

bruno.nigran@gmail.com 658244704.       

mailto:bruno.nigran@gmail.com

